
117. Weíndarálit

um frumvarp til laga um breyting á lögum nr. 66, 10. nóv. 1905 um heimild til 
að stofna hlutafjelagsbanka á íslandi.

Vjer undirritaðir, sem háttvirt efri deild skipaði i nefnd til að ihuga mál 
þetta, höfum nú rætt það með oss á nokkrum fundum, og leyfum oss hjer með 
að láta uppi álit vort.

Frumvarpið er borið fram af stjórninni, eftir ósk íslandsbanka, og fer fram 
á, að seðlaútgáfurjettur bankans sje aukinn úr 2V2 miljón, sem hann nú er, upp 
í 5 miljónir.

Vjer nefndarmenn höfum að vísu ekki verið allsendis samdóma um ýms 
atriði þessa máls, en höfum þó eftir atvikum getað komist að einni niðurstöðu, 
að ráða háttvirtri efri deild til að samþykkja fyrir sitt leyti aukning seðlaútgáfu- 
rjettarins og gefa með þvi háttvirtri neðri deild kost á, að fá málið í hendur 
sínar til meðferðar.

Nefndarmenn eru samdóma um, að á viðskiftaþörf landsins og lands- 
manna sje aðallega að lita í þessu máli, og að það sje hlutverk Alþingis, að stuðla 
til að henni sje trygt svo nægiiegt veltufje, að efling atvinnuvega og framfaravæn- 
legra fyrirtækja heftist ekki. Einnig kannast allir nefndarmenn við, að viðskifta- 
þörfin sje allmjög vaxin síðan 1901, er upphæð seðlaútgáfu íslandsbanka var á- 
kveðin, svo að það muni að minsta kosti brátt liða að því, að nauðsyn sje á auk- 
inni seðlaútgáfu.

Meiri hluta nefndarinnar þykir þá ráðlegt að þeirri nauðsyn sje fullnægt, 
með því að fá íslandsbanka rjett til meiri seðlaútgáfu en hann nú hefir, og gera 
það nú þegar, og minni hlutinn, meðundirritaður Björn Þorláksson, og skritari 
neíndarinnar, geta eftir atvikum fallist á það, þó með þeim athugasemdum, sem 
á eftir verður greint frá.



Aftur heflr neíndin ekki viljað taka það ráð, að binda seðlaútgáfuaukann 
við ákveðna upphæð, svo sem farið er fram á i brjefi bankastjórnarinnar, þvi er 
frumvarpinu fylgir, heldur láta hana vera óákveðna og miðast við það annars 
vegar hvað veltu- og viðskiftaþörfin krefur, og hins vegar að fullnægileg trygging 
sje sett fyrir útgáfunni. Þykir hæfllega tekið tillit til þessa hvorstveggja með þvl 
að ákveða, að seðlaupphæð sú, sem úti er i hvert skifti, fari ekki meira en 2 
miljónir fram úr verði málmforðans, sem bankinn heflr. Getur þá bankinn geflð 
út 3200 þúsund, eða 700 þúsundum nieira en nú, með sömu hlutfallslegri málm- 
forðatrygging, sem nú er, 8/« af seðlaupphæðinni, en hvað sem hann gefur meira 
út af seðlum, þá fer málmforðatryggingin hækkandi.

Þó vill formaður nefndarinnar láta þess getið, að honum þyki þetta of- 
mikil takmörkun á seðlaútgáfu bankans, og vill leggja til, að hann megi gefa 
út 3 miljónir eða að minsta kosti 2Vs miljón umfram málmforða.

Aftur vill minni hlutinn (B. Þ. og Kr. D.) taka það fram, að þótt við eins og að 
framan er greint, göngum að því, sem verður aðaltillaga i nafni allrar nefndarinnar, 
þá hefir okkur i sjálfu sjer þótt og þykir ærið varhugavert, að landið nú selji nokk- 
uð meira af hendi af seðlaútgáfurjetti sínum en þegar er orðið; þvi að hann er 
vitanlega sú fjeþúfa, sem landið ætti sjálft að uppskera allan ávöxt af.

íslandsbanka hefir að visu verið veittur einkarjettur til seðlaútgáfu hjer á 
landi, en jafnframt i upphafi takmörkuð seðlaupphæðin, sem út mætti gefa, og 
var það ekki af einu saman tilliti til þess, sem landið gæti borið. Meiri hluti 
nefndarinnar, sem skipuð var i bankamálið á Alþingi 1901, var þeirrar skoðunar, 
»að landið gæti þolað meiri seðlaútgáfu en 21/’ miljón, en vill þó ekki að svo 
komnu gefa rjett til meiri útgáfu«. Án efa hefir vakað fyrir nefndinni að tryggja 
það, að Alþingi á sinum tima gæti haft hönd í bagga með að ráðstafa frekari 
seðlaútgáfu á þann hátt, er best hagaði fyrir landið. Að minsta kosti er nú, 
þegar til tals kemur, að auka seðlaútgáfu, tækifæri komið til að ihuga þetta rækilega, 
með hverjum skilyrðum til hagsmuna fyrir landið afhenda skuli bankanum rjett 
til frekari seðlaútgáfu. Ýmislegt gæti komið þar til greina, t. d. að landssjóður 
gæfi sjálfur út seðla, en sjerstaklega viljum við benda á, að beint liggur við, að 
um leið og seðlaútgáfa er aukin, komi það einnig til góða Landsbankanum, sem 
er eign landsins, og vitanlega sjer til eflingar hefir sömu þörf fyrir aukna seðla- 
fúlgu, þar sem jafnvel hefir fyrir komið, að hann hafi þurft að gripa til þess að 
fá útlenda seðla. Á það hefir verið bent, að aukin seðlaútgáfa fslandsbanka 
muni verða til nota einnig fyrir Landsbankann, og hann geta fengið seðla Ís* 
landsbanka með betri kjörum en að fá útlenda seðla. Enda höfum við viljað 
bæta nokkru skilorði um það inn i frumvarpið, en viljum þó ekki fara lengra 
en að lýsa yfir þvi, sem allir nefndarmenn eru sammála um, að nefndin gengur 
út frá þvi gefnu, að íslandsbanki á hverjum tíma, er viðskifti hans og seðlavelta 
leyflr, miðli Landsbankanum seðlum eftir þörfum hans með hæfilegum kjörum.

t annan stað viljum við láta þess getið, að sú er skoðun okkar, að ekki 
sje að vísu brýn nauðsyn orðin enn á að seðlaútgáfa bankans sje aukin nú 
þegar á þessu þingi. Að jafnaði hefir hann ekki haft seðla i umferð meiri en 
nokkuð yfir 1 miljón, hæst samkv. reikningi hans í siðastl. október 2,105,285 kr., 
sem undir eins lækkaði i næsta mánuði, og komst aftur i mars þ. á. niður í 
1,201,910 kr. Þá hefir bankinn heldur ekki enn aukið veltufje sitt á þann hátt, 
sem honum var heimilað með lögum nr. 81, 22. nóv. 1907, að auka hlutafje sitt 



um 2 miljónir. Samkvæmt þeim lögum var á aðalfundi hluthafa bankans 7. 
mars 1908, gerð á reglugerð bankans sú breyting, og staðfest af ráðherra 30. jan. 
1909, að: shlutaQe bankans skal aukið« um 2 miljónir króna. En sú aukning 
heflr eigi veriö framkvæmd, og sje það af þeirri orsök, aö blutabrjef bankans 
hafa staðið 1 svo lágu verði, og slanda, þá getur það ekki annað en hvatt fremur 
til varygðar i að auka seðlaútgáfurjett hans um skör fram, þvi að þó að þetta 
þurfi ekki að benda á eða bendi iraun og veru á, að hagur bankans standi á 
völtum fæti, þá minnir það þó á að óhugsandi er eigi, að svo færi, og yrði þá 
landssjóður að bera veg og vanda af seðlum hans, og greiða ef til kæmi þann 
hluta seðlafúlgunnar, sem ekki er gulltryggður, þar sem með lögum er boðið, að 
seðlarnir skuli vera gjaldgengir sem gull væri.

Enn viljum við láta i Ijósi þá skoðun, að öruggast hefði verið, að málm- 
forðatrygging væri áskilin 5O°/o, eins og til var ætlast i upphafi, þó að hitt yrði 
úr að láta nægja 8/b, sem tryggingin nú er. En ganga verður þá að þvi sjálf- 
sögðu, að fyrirmælum laganna um málmforðann sje vandlega fylgt, bæði að þvi 
er snertir þá ’/* hluti málmforðans, er vera skulu i gjaldgengri mynt og gulli, og 
þann hluta, er telja má til málmforðans i verðbrjefum og erlendum seðlum.

Með þessum atbugasemdum til ihugunar fyrir háttvirta deild, álitum við 
þó rjettara, að hindra það eigi, að frumvarpið fái að ganga til háltvirtrar neðri 
deildar, og höfum, eins og að framan er getið, orðið ásáttir við meðnefndarmenn 
okkar, að ráða til að samþykkja það með eftirfarandi

BREYTINGUM:

1. Við 1. gr. Orðin i 1. málsgrein: »nemi alt að 5 miljónum króna og« falli 
burt.

2. — 1. — Aftan við 1. grein bætist:
og 3) gegn því, að seðlauppbæð sú, sem úti er í hvert skifti, fari 

ekki meira en 2 miljónir króna fram úr verði málmforða 
þess, er bankinn heflr i vörslum sinum.

Alþingi, 16. júli 1914.

J. Havsteen, Kristinn Daníelsson, Björn Þorláksson. 
formaður. skrifari og framsögum.

Eiríkur Briem. Steingrimur Jónsson.


